
Gitahasan sa Federal Emergency Management Agency ang EPA sa pagsurbi, pagtangtang, ug paglabay sa 

mga peligrosong materyales. Gitawag kini nga Unang Hugna. Gipanguha sa EPA ang mga peligrosong 

materyales nga makita ibabaw sa yuta, nga gitawag ug "light touch". Bisan tuod gitangtang na sa EPA ang 

kadaghanan sa peligrosong materyal, ang pipila ka mga butang mahimong magpabilin ug idumala na sa 

Ikaduhang Hugna nga ang magpahigayon ang US Army Corps of Engineers (USACE). 

Sa pagbisita sa inyong mga balay o sa inyong mga trabahoan, makakita ka og mga timailhan ug mga 

marka nga nagpakita nga gisusi sa EPA ang imong pinuy-anan ug nahuman na ang Unang Hugna (tan-

awa ang likod nga panid). Kung ang kondisyon sa inyong mga kabtangan dili luwas sa EPA nga 

magtangtang sa mga peligrosong materyales, kini ipahigayon na sa Ikaduhang Hugna. 

 

Ang distrito sa Maui nagplano nga musulod pag-usab ug mubisita sa Lāhainā, nga ang tuyo nga dad-on 
ang tanang ‘ohana’ (pamilya) para mubalik ug kuhaon ang tanang kabtangan. Ang distrito sa Maui ang 
modesisyon kung kanus-a pwedeng makabalik sa inyong pinuy-anan.  

Ang inyong pinuy-anan mahimong aduna pay mga peligrosong materyales, sama sa dili luwas nga 

istruktura ug mga katanoman, hait nga mga puthaw, nakita nga mga wire sa kuryente, ug mga abo nga 

makahilo. Palihug sunda ang mga pagtudlo gikan sa Departamento sa Panglawas sa Estado sa Hawaiʻi 

(health.hawaii.gov/mauiwildfires/) 

 
808-539-0555 R9Wildfiresinfo@epa.gov epa.gov/maui-wildfires 

Daghang kaayo ang nahatag sa Maui sa kalibutan. Isip mga bisita, atong dakong garbo ang 
pagsumbalik sa ilang kaayo. 

     

Ang mga peligrosong materyales mahimong naa pa igkahuman sa Unang Hugna. 

Mao kini ang pananglitan makit-an kung 

mo-uli sa inyong pinuy-anan. Basin ka 

makuyawan, mabahala og magproblema. 

Palihug pagpangandam. Among 

gisuportaan ang imong pagsagubang 

niining panahona. 

 

 
Para sa dugang nga impormasyon sa Pagbalik sa 

Lāhainā bisitaha ang: 
MauiRecovers.org 

mailto:R9Wildfiresinfo@epa.gov


  Mga timailhan ug marka nga nagpakita nga gisusi na sa EPA ang imong kabtangan 
 

   

Puti nga karatula ug marka = ang usa ka 

lugar natangtangan na sa peligrosong 

materyales (HM) ug humana. 

 

Pula nga Pintal = Mga 

saksakanan sa mga lithium nga 

baterya o mga gamit sa  

photovoltaic. 

 

Kahil nga mga simbolo ( = , X, ↑) 

sa mga kahoy = Ang mga gabitay 

ug luag nga mga sanga mahimong 

delikado kun adunay kusog nga 

hangin. Magpabilin sa luwas nga 

distansya. 

Puti nga pintal o marka nga "X". = 

Way sulod nga sudlanan o 

sudlanan sa HM nga gibilin para 

kuhaon sa Ikaduhang Hugna. 

Pula nga pintal nga gisubayan ug 

puti = Gilimpyohan nga 

saksakanan sa mga lithium nga 

baterya o mga gamit sa  

photovoltaic. 

Kahil nga pintal = Ang lokasyon sa 

agianan sa septic, nadaot nga 

transpormer, o pinakapeligrosong 

mga butang nga gibilin sa lugar. 

Puti nga Markang “MT” = Ang 

gasolina nga sulod sa tangke 

gibalhin pero ang basiyo gibilin. 

Rosa nga Pintal = 

Gisuspetsahan nga adunay 

asbestos nga materyal. 

 
 
 

Asul, pula, kahil, o dalag nga surbe 

nga marka, sinyales, o banderitas = 

Mga lugar o mga butang nga 

sensitibo sa kultura nga angay 

bantayanan. Kasagaran, asul nga 

bandera ang gamiton. 


